Հիմնավորում

“ՀՀ կառավարության 2009 թվականի մայիսի 21-ի N 21 արձանագրային որոշման մեջ փոփոխություններ կատարելու մասին” ՀՀ կառավարության արձանագրային որոշման նախագծի ընդունման
1. Իրավական ակտի անհրաժեշտությունը (նպատակը) 
Իրավական ակտի անհրաժեշտությունն առաջանում է “Հայաստանի Հանրապետության կառավարության 2008 թվականի օգոստոսի 14-ի N 967-Ն որոշման մեջ փոփոխություններ կատարելու մասին” ՀՀ կառավարության որոշման նախագծի ընդունման դեպքում:
 1.1 ներկա վիճակը և առկա խնդիրները
“ՀՀ կառավարության 2008 թվականի օգոստոսի 14-ի N 967-Ն որոշման մեջ փոփոխություններ կատարելու մասին” ՀՀ կառավարության որոշման նախագծի ընդունման դեպքում  ՀՀ կառավարության 2009 թվականի մայիսի 21-ի N21 արձանագրային որոշմամբ հաստատված Հայաստանի Հանրապետության բնության հուշարձանների հաստատված ցանկի համալրման, պահպանման գոտու տարածքների ճշգրտման և հողամասերի սահմանազատման ծրագրի կատարման ժամկետներն անհաժեշտ է համապատասխանեցնել այդ ՀՀ կառավարության որոշմամբ փոփոխության ենթարկված ժամկետներին:
1.2
առկա խնդիրների առաջարկվող լուծումները

Վերը նշված խնդրի լուծման նպատակով առաջարկվում է ՀՀ կառավարության 2009 թվականի մայիսի 21-ի N 21 արձանագրային որոշմամբ ՀՀ բնության հուշարձանների հաստատված ցանկի համալրման, պահպանական գոտու տարածքների ճշգրտման և հողամասերի առանձնացման ծրագրի իրականացման ժամկետները սահմանել  2014-2016 թվա​կանները: 

2. Կարգավորման առարկան 
Ծրագրի կարգավորման առարկան Հայաստանի Հանրապետության բնության հուշարձանների հաստատված ցանկի համալրման, պահպանման գոտու տարածքների ճշգրտման և հողամասերի սահմանազատման եռամյա ծրագրի իրականացման ժամկետն է:

3. Որոշման կիրառման դեպքում ակնկալվող արդյունքները
Ներկայացվող որոշման կիրառման դեպքում Հայաստանի Հանրապետության բնության հուշարձանների հաստատված ցանկի համալրման, պահպանման գոտու տարածքների ճշգրտման և հողամասերի սահմանազատման եռամյա ծրագրի իրակացումը կհետաձգվի երեք տարով:
ՏԵՂԵԿԱՆՔ
“ՀՀ կառավարության 2009 թվականի մայիսի 21-ի N 21 արձանագրային որոշման մեջ փոփոխություններ կատարելու մասին” ՀՀ կառավարության արձանագրային որոշման նախագծի ընդունելու կապակցությամբ պետական բյուջեում ծախսերի և եկամուտների ավելացման կամ նվազեցման մասին
ՀՀ կառավարության արձանագրային որոշման նախագծի ընդունման հետ կապված պետական բյուջեի ծախսերում փոփոխություններն առաջանալու են 2014-2016թթ. բյուջետային գործընթացի շրջանակներում` ՀՀ բնապահպանության նախարարի կողմից ներկայացված հայտերի հիման վրա: 
ՏԵՂԵԿԱՆՔ
“ՀՀ կառավարության 2009 թվականի մայիսի 21-ի N 21 արձանագրային որոշման մեջ փոփոխություններ կատարելու մասին” ՀՀ կառավարության արձանագրային որոշման նախագծի ընդունելու կապակցությամբ այլ իրավական ակտերում փոփոխություններ և լրացումներ կատարելու անհրաժեշտության վերաբերյալ
ՀՀ կառավարության վերը նշված արձանագրային որոշման ընդունուման հետ կապված, այլ իրավական ակտերում փոփոխություններ և լրացումներ կատարելու անհրաժեշտություն չի առաջանում: 
